
lnatsisartunut ilaasortaq 
Maia Høy Kuko, Siumut 

§ 37 naapertorlugu apeqqummut nr. 69/2023-mut Tasiilami efterskole pillugu 
iliuusissatut pilersaarummut tunngasumut akissutit 

Asasara Maia Høy Kuko, 

lnatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

Apeqqut 1: lnatsisartut Tasiilami efterskole-mik pilersitsinissaq pillugu 
pilersaarummik sanasoqarnissaannik piumasaqarlutik aalajangiinikuupput 
(UPA2022/95). Tamanna sumut killippa, piareersimappallu qanoq imaqarpa? 
Apeqqut maannamut akineqarsinnaanngippat, suna tunngavigalugu 
akineqarsinnaannginnera itisileqquneqarpoq, maluginiaqqullugulu inatsisartut 
peqqussuteqartut kingusinnerpaamik lnatsisartut upernaamut 
ataatsiminiinnissaannut 2023-imut saqqummiunneqareertussaasoq. 

Akissut: § 37 naapertorlugu apeqqummi 2023-mi 
ataatsimiilinnginneranni Tasiilami efterskole pillugu 
piareereersimassasoq naatsorsuutigigit allassimavoq. 

lnatsisartut upernaakkut 
iliuusissatut pilersaarut 

UKA2022/95-p aappassaanneerneqarnerani Tasiilami efterskoleliortoqarnissaa 
siunertaralugu iliuusissatut pilersaarusiortoqassasoq lnatsisartut isumaqatigiissut 
akuersissutigaat. lliuusissatut pilersaarut UKA2023-mi nallertinnagu 
piareereersimassasoq akuersissutigineqanngilaq, tamanna aamma UKA2022/95 pillugu 
aalajangiiffigisassatut siunnersuummi allassimanngilaq. Tasiilami efterskoleliornissaq 
pillugu iliuusissatut pilersaarut llinniartitaanermut, Kultureqarnermut, Timersornermut 
llageeqarnermut Naalakkersuisoqarfiup ataani llinniartitaanermut Aqutsisoqarfimmi suli 
suliarineqartoq paasissutissiissutigineqarsinnaavoq. Tasiilami efterskole pillugu 
iliuusissatut pilersaarut UKA2023-mi lnatsisartunut agguaanneqassaaq. 

lliuusissatut pilersaarummi Tasiilami efterskoleliortoqarnissaanut tunuliaqutaasut ilaatigut 
qulaajarneqassapput, tassa inatsimmi siunertat piumasaqaatillu efterskolemut tunngasut, 
aningaasatigut kingunerisassat (illuliornernut, sulisunut inissialiornernut, ingerlatsinermut 
il.il. tunngatillugit), sulisut, Maniitsumi Efterskolimut aamma Villads Villadsenip 
Efterskoleanut kingunerisassat, ilinniartoqarnissamut tunngavissat aamma Tasiilami 
ilinniartitaanerit suliffissaqartitsiniarnerillu allat ataqatigiissunut tunngasut. 

